
O kaolahan no mako kora i maraayay a
Taywan. Mala’om no mako ko satangka’ay a tireng
no mako i tira tora kanatal. Masacecay i tira ko
kacifaloco’an no mako a maemin.

Maolah kako a mito’aya a minengneng to
katati’edi’edip no lotolotok, micekor to kasacahedal
no enar ato kasatalolong no cakerekerep, midakaw to
tamina i safaled noya masalotolotokay a padong ato
langod. Maolah kako tora madodemay ko fanges a
tamdaw nora kanatal — o Payrang, o Tangafolan ato
pangcangcah — misacacolil kako i lalafo naira to 20
no mihecaan a patenak to Fangcalay a Ratoh ni Yis.

O kirom no faloco’ no mako a pakafana’ i
cairaan to Fangcalay a Ratoh, matafesiw ko cecay
patek no rekad kako a mangalay kinafalah to ’orip
no mako. I ’a’ayaw no pitiri’ no tamdamdaw to
nisoritan no mako a codad i, o tatayra haca kako tora

maraayay a waliwalian a kitakit, makerid no Kawas

a tayra haca i noetipan a lawac no Paenanar a riyar
tora kaolahan no mako a loma’ i Taywan. Mangalay
kako miemin a mila’om to ’osaw a ’orip no mako i
tira. Ano marepon to ko romi’ad no tayal no mako
to saki no Tapang i, o tatayra to kako i kadafitan no
soni no tapelik no Taywan, i laeno no kasatowitowic
no lidong no awo’awolan a mawakang a caayay to
ka talipa’elal a foti’ itira.

